
Abadiyah

Rab Adom ki Adalat Karega

1 Zail men wuh roya qalamband hai jo
Abadiyah ne dekhi. Us men wuh kuchh bayan
kiya gaya hai jo Rab Qadir-e-mutlag ne Adom
ke bare men farmaya.

Ham ne Rab ki taraf se paigham suna hai, ek
gasid ko agwam ke pas bheja gaya hai jo unhen
hukm de, “Utho! Ao, ham Adom se larne ke lie
taiyar ho jaen.”

2 Rab Adom se farmata hai, “Main tujhe
qaumon men chhota bana dunga, aur tujhe
bahut haqir jana jaega. 3 Tere dil ke ghurar
ne tujhe fareb diya hai. Chunki td chatanon ki
dararon men aur bulandiyon par rahta hai is
lie ta dil men sochta hai, ‘Kaun mujhe yahan se
utar dega’?” 4 Lekin Rab farmata hai, “Khah ta
apna ghonsla uqab ki tarah bulandi par kyon na
banae balki use sitaron ke darmiyan laga le, to
bhi main tujhe wahan se utar kar khak men mila
danga.

5 Agar dakua rat ke waqt tujhe lat lete to wuh
sirf utna hi chhin lete jitna utha kar le ja sakte
hain. Agar ta angur ka bagh hota aur mazduar
fasal chunane ke lie ate to thora-bahut un ke
pichhe rah jata. Lekin tera anjam is se kahin
zyada bura hoga. 6 Dushman Esau ™ ke kone
kone ka khoj laga laga kar us ke tamam poshida

* 1:6 Esau se murad Adom hai.

khazane lut lega. 7 Tere tamam ittahadi tujhe
mulk ki sarhad tak bhaga denge, tere dost tujhe
fareb de kar tujh par ghalib aenge. Balki terl
rotl khane wale hi tere lie phanda lagaenge, aur
tujhe pata nahin chalega.” 8 Rab farmata hai, “Us

din main Adom ke danishmandon ko tabah kar
dunga. Tab Esau ke pahari ilage men samajh

aur agl ka nam-o-nishan nahin rahega. 9 Ai
Teman, tere sirme bhi sakht dahshat khaenge,
kyonki us waqt Esau ke pahari ilage men qatl-o-
gharat am hogi, kol nahin bachega.

10 TG ne apne bhal Yaqub T par zulm-o-
tashaddud kiya, is lie terl khub ruswai ho jaegi,
tujhe yon mitaya jaega ki ainda tera nam-o-
nishan tak nahin rahega. 11 Jab ajnabil fauji
Yarushalam ke darwazon men ghus ae to ta
fasile par khara ho kar un jaisa tha. Jab unhon
ne tamam mal-o-daulat chhin liya, jab unhon ne
qura dal kar apas men Yarushalam ko bant liya
to ti ne un ka hi rawaiya apna liya. 12 Tujhe tere
bhai ki badqismati par khushi nahin manani
chahie thi. Munasib nahin tha ki ta Yahudah
ke bashindon ki tabahi par shadiyana bajata.
Un ki musibat dekh kar tujhe shekhi nahin
marni chahie thi. 13 Yih thik nahin tha ki ta
us din tabahshuda shahr men ghus aya taki
Yartshalam ki musibat se lutf uthae aur un ka
bacha-khucha mal lat le. 14 Kitnl burl bat thi
ki ta shahr se nikalne wale raston par tak men
baith gaya taki wahan se bhagne walon ko tabah
kare aur bache huon ko dushman ke hawale
kare. 15 Kyonki Rab ka din tamam aqwam ke

T 1:10 Yaqub se murad Israil hai.

lie gqarib a gaya hai. Jo suluk th ne duasron ke
sath kiya wuhi suluk tere sath kiya jaega. Tera
ghalat kam tere apne hi sar par aega.

Allah kt Qaum Najat Paegt

16 Pahle tumhen mere muqaddas pahar par
mere ghazab ka pyala pina para, lekin ab tamam
digar agwam use piti rahengi. Balki wuh use p1
p1 kar khalt karengi, unhen us ke akhir1 qatre
bhi chatne parenge. Phir un kd nam-o-nishan
nahin rahega, aisa lagega ki wuh kabhi thin
nahin.

17 Lekin Koh-e-Siyyin par najat hog],
Yarushalam muqaddas hoga.

Tab Yaqub ka gharana ¥ dubara apni maurisI
zamin par gabza karega, 18 aur Israill qaum §
bharakti ag ban kar Adom ko bhuse ki tarah
bhasm karegi. Adom ka ek shakhs bhi nahin
bachega. Kyonki Rab ne yih farmaya hai.

19 Tab Najab yani juntb ke bashinde Adom ke
pahari ilage par qabza karenge, aur maghrib ke
nasheb1 pahari ilage ke bashinde Filistiyon ka
ilaga apna lenge. Wuh Ifraim aur Samariya ke
ilagon par bhi gabza karenge. Jiliyad ka ilaga
Binyamin ke gabile ki milkiyat banega. 20 Israil
ke jilawatanon ko Kananiyon ka mulk shimali
shahr Sarpat tak hasil hoga jabki Yarushalam
ke jo bashinde jilawatan ho kar sifarad men ja
base wuh junubi ilage Najab par qabza karenge.
21 Najat dene wale Koh-e-Siyytn par a kar Adom

f 1:17 Yaqub ka gharana se murad Israil hai. S 1:18 Lafzi
tarjuma: Yaqub aur Yusuf ke gharane.

ke pahari ilage par hukamat karenge. Tab Rab
hi Badshah hoga!”

